
MEMORIA XUSTIFICATIVA DO CONVENIO DE COLABORACIÓN ENTRE A CONSELLERÍA DE 

POLÍTICA SOCIAL E IGUALDADE E O ORGANISMO AUTÓNOMO RESIDENCIA DE MAIORES 

NOSA SEÑORA DO CARME SARRIA PARA O FINANCIAMENTO PARCIAL DOS GASTOS DE 

PERSOAL DURANTE O EXERCICIO 2026

O director xeral de Maiores e Atención Sociosanitaria DECLARA:

A  Consellería  de  Política  Social  e  Igualdade  é  o  órgano  superior  da  Administración 

autonómica ao que lle corresponden as competencias en materia de servizos sociais e, en 

particular,  a  atención  ao  colectivo  de  persoas  maiores,  de  conformidade  co  Decreto 

139/2024, do 20 de maio, polo que se establece a súa estrutura orgánica.

No ámbito local, a Lei 13/2008, do 3 de decembro, de servizos sociais de Galicia, recoñece 

aos concellos competencias en materia de servizos sociais no seu ámbito territorial e prevé 

a  posibilidade  de  crear,  xestionar  e  manter  servizos  sociais  especializados,  unha  vez 

garantida a prestación dos servizos sociais comunitarios básicos.

Neste marco, o Organismo Autónomo Residencia de Maiores Nosa Señora do Carme Sarria 

constitúe o ente instrumental encargado da xestión da Residencia de Maiores “Nosa Señora 

do Carme”, recurso de atención residencial a persoas maiores situado no termo municipal 

de  Sarria,  cuxo  funcionamento  ordinario  require  a  cobertura  dos  gastos  de  persoal 

necesarios para garantir a continuidade do servizo.

1. Necesidade e oportunidade

A Residencia de Maiores “Nosa Señora do Carme” é un recurso residencial xa existente e en 

funcionamento, destinado á atención continuada de persoas maiores. A súa actividade ten 

unha  evidente  relevancia  pública  e  social,  pois  permite  dar  resposta  a  necesidades 

asistenciais reais e inmediatas dunha parte da poboación que se atopa nunha situación de 

especial vulnerabilidade.

O centro presenta un déficit de explotación, de xeito que os ingresos ordinarios asociados á 

súa actividade non permiten atender de forma suficiente os gastos necesarios para manter 

a prestación do servizo en condicións adecuadas de estabilidade, continuidade e calidade. 

Esta situación fai  necesario o apoio financeiro da Administración autonómica,  co fin de 

compensar  parcialmente  a  insuficiencia  dos  ingresos  ordinarios  do  centro  e  garantir  o 

mantemento do servizo residencial en favor das persoas maiores usuarias.

A oportunidade da actuación vén determinada pola necesidade de asegurar a continuidade 

dun recurso asistencial esencial, xa implantado e operativo, evitando que a insuficiencia de 

financiamento  afecte  á  prestación  dun  servizo  directamente  vinculado  á  atención  das 

persoas maiores.

2. Obxecto da actuación

O  obxecto  da  actuación  é  contribuír  ao  financiamento  parcial  dos  gastos  de  persoal 

vinculados ao funcionamento ordinario da Residencia de Maiores “Nosa Señora do Carme”, 

xestionada polo Organismo Autónomo Residencia de Maiores Nosa Señora do Carme Sarria.

Os gastos subvencionables correspóndense co período comprendido entre o 1 de xaneiro e 

o 28 de febreiro de 2026, de acordo co previsto no convenio.

3. Interese público e social

A actuación presenta un claro interese público e social, xa que se dirixe ao mantemento dun 

recurso  residencial  destinado  á  atención  de  persoas  maiores.  Trátase  dun  servizo 

asistencial  de  carácter  continuado,  dirixido  a  persoas  usuarias  que  precisan  atención 

residencial e apoio no seu día a día.

4. Carácter singular e improcedencia da concorrencia competitiva

O  carácter  singular  que  xustifica  a  concesión  directa  da  subvención  fundaméntase  na 

concorrencia de razóns de interese público e social, vinculadas á necesidade de asegurar a 

continuidade dun recurso residencial esencial para a atención ás persoas maiores.

A actuación ten como destinatario un recurso asistencial  concreto,  xa implantado e  en 

funcionamento, xestionado polo Organismo Autónomo Residencia de Maiores Nosa Señora 

do Carme Sarria. A subvención pretende contribuír ao sostemento parcial dos gastos de 

persoal necesarios para garantir a continuidade da atención residencial.

Non  resulta  procedente  acudir  a  unha  convocatoria  pública  en  réxime  de  concorrencia 

competitiva,  xa  que  non  se  pretende  valorar  comparativamente  distintos  proxectos  ou 

solicitudes alternativas.  O elemento determinante é a situación económica do centro,  a 

necesidade  de  preservar  a  continuidade  dun  servizo  residencial  xa  operativo  e  a 

insuficiencia dos seus ingresos ordinarios para atender os gastos necesarios para o seu 

funcionamento.

Ademais, unha eventual distribución da contía dispoñible para entidades locais entre unha 

pluralidade de beneficiarios ou proxectos impediría acadar a finalidade perseguida, pois a 

achega deixaría de ser suficiente para compensar o déficit existente e podería comprometer 

a  viabilidade do servizo,  coa conseguinte necesidade de reducir  a  actividade ou mesmo 

proceder ao peche do centro.

En consecuencia, a propia natureza da actuación exclúe unha lóxica de concorrencia entre 

proxectos alternativos e xustifica a concesión directa da subvención mediante convenio.

6. Entidade beneficiaria

A entidade  beneficiaria  da subvención é o Organismo Autónomo Residencia de Maiores 

Nosa Señora do Carme Sarria, con número de identificación fiscal Q2701041B e domicilio na 

rúa Hermanas García Vázquez nº 25, Sarria, Lugo.

7. Contido económico

A Consellería de Política Social e Igualdade achegará a cantidade de cento corenta e cinco 

mil euros (145.000,00 €), con cargo á aplicación orzamentaria 08.05.312E.460.0 e código de 

proxecto 2022 116 dos orzamentos xerais da Comunidade Autónoma de Galicia para o ano 

2026.

O custo total dos gastos de persoal correspondentes ao dito período ascende a 190.771,78 

euros. A achega da Consellería representa o 76,01 % do custo total e o importe restante,  

por 45.771,78 euros, será asumido polo Organismo Autónomo Residencia de Maiores Nosa 

Señora do Carme Sarria. Estes datos figuran na cláusula cuarta do convenio.

8. Gastos subvencionables

Serán  subvencionables  os  gastos  de  persoal  vinculados  ao  funcionamento  ordinario  da 

Residencia de Maiores “Nosa Señora do Carme”, correspondentes aos dous primeiros meses 

do exercicio 2026.

9. Vixencia e período subvencionable

O convenio producirá efectos desde a súa formalización e manterá a súa vixencia ata o 31 de 

xullo de 2026.

Non obstante, o período subvencionable queda limitado aos gastos de persoal vinculados 

ao funcionamento ordinario da Residencia de Maiores “Nosa Señora do Carme”, xestionada 

polo  Organismo  Autónomo  Residencia  de  Maiores  Nosa  Señora  do  Carme  Sarria, 

correspondentes ao período comprendido entre o 1 de xaneiro e o 28 de febreiro de 2026.

10. Forma de pagamento e xustificación

O pagamento realizarase nunha conta corrente da que sexa titular o Organismo Autónomo 

Residencia de Maiores Nosa Señora do Carme Sarria. O convenio prevé un único pagamento, 

por  importe  máximo  de  145.000,00  €,  logo  da  presentación  e  comprobación  da 

documentación xustificativa correspondente aos gastos de persoal subvencionables.

Ao  realizarse  o  pagamento  logo  da  xustificación  dos  gastos,  non  se  prevé  pagamento 

anticipado nin pagamento á conta, polo que non resulta precisa a constitución de garantía.

A entidade beneficiaria deberá presentar a documentación xustificativa antes do 31 de xullo 

de 2026, de conformidade co establecido no Decreto 193/2011, do 6 de outubro.

11. Compatibilidade con outras axudas

A subvención prevista no convenio é compatible con outras subvencións, axudas, ingresos 

ou recursos para a mesma finalidade,  procedentes de calquera Administración ou entes 

públicos ou privados, nacionais, da Unión Europea ou de organismos internacionais.

En todo caso, o importe da subvención, illadamente ou en concorrencia con outras axudas, 

non  poderá  superar  o  custo  total  dos  gastos  de  persoal  correspondentes  ao  período 

subvencionable.

12. Transparencia e bo goberno

Que, en atención ao exposto, e co fin de dar cumprimento ao preceptuado no artigo 15.2 da 

Lei 1/2016, do 18 de xaneiro, de transparencia e bo goberno, estímase xustificado o recurso 

á sinatura do instrumento convencional que se pretende, con exclusión doutras figuras. 

E para que conste, asino esta memoria en Santiago de Compostela

O director xeral de Maiores e Atención Sociosanitaria

Antonio Acevedo Prado 

